
Aprovau s’elencu de istàntzias po sa Borsa de istúdiu natzionali A.S. 2023/2024

Su Comunu de Gésturi fait isciri ca cun sa determinatzioni n. 106 de su 11 de Argiolas 2024 at apro-
vau s'elencu de is istàntzias po sa domanda de Borsa de Istúdiu natzionali A.S. 2023/2024 a favori 
de is discentis de is iscolas secondàrias de segundu gradu.
Su Comunu de Gésturi at a intregai s'elencu de is istudentis ammissíbbilis a sa Regione Sardigna chi 
at a fai sa graduatória única regionali, in ordini crescenti de ISEE, donendi sa precedéntzia a su di -
scenti prus gióvunu s'in casu mai ddoi siant ISEE ogualis. Pustis sa Regioni at a imbiai sa graduató-
ria, in una prataforma dedicada, a su Ministeru de s'Istrutzioni e de su Méritu po dda fai averiguai 
e chi a s'acabbu at a communicai a su Comunu is nóminis de is residentis chi funt intraus in sa gra -
duatória  única  regionali,  e  duncas  ant  a  èssiri  benefitziàrius  de  sa  Borsa  de  Istúdiu  po  s'A.S. 
2023/2024. 



Su pagamentu de is Borsas de Istúdiu est cumpeténtzia de su Ministeru chi at a inditai is modalida-
dis e is tempus. Tocat a pretzisai ca su MIM est s'únicu canali ca is chi bolint pigai sa borsa de istú-
diu depint umperai po pediri informatzionis a pitzus de is modus e de is tempus de pagamentu de 
su contribbutu.

Situ internet contzillau: https://iostudio.pubblica.istruzione.it/

Agatais sa noba e s’elencu de is istàntzias aprovadas in su situ internet de su Comunu de Gésturi: 
https://www.comune.gesturi.su.it/novita/borsa-di-studio-nazionale-d-lgs-63-2017-a-s-2023-2024-
approvazione-elenco-istanze-ammissibili/

***
SA MARMIDDA CHISTIONAT IN SARDU - Progetu finantziau cun su dinai de sa Regione Autònoma 
de Sardigna cunforma a sa L. 482/99 e a sa L.R. 22/2018.

